Band VIII., Nr. 3213, Seite 379

Graf Ulrich von Berg-Schelklingen gibt dem Kloster Urspring einen Hof in
Einsingen.

Schelklingen, 1283. Februar 1.

Wir grave Ulrich von Berge genant von Schaelkelingen verjehin unde thiun
kiunt allen den, die disen gagenwairtigen brief ansehent lesent alder horent
lesen, daz wir mit aigem willen und verdauhtem mut habin geben den er-
samen hailigen frowen ze Urspringen sant Benedictenordens unsern hof ze
Ensingen, uf dem sizet und buwet maiger Ktumerli, und lit bi Chiinzelmans
hof von Ulm. Wir habin in geben den vorgescriben hof dur unser sel und
unsers lieben briders grave Hainriches sailigen sei willer. Wir habin in och
geben den selben hof fur ain vriges aigen mit allem dem, daz derzu horet in
holze in velde ze wasen und ze wi, besticht und unbestichet und ze allem reht
ze niezende, als man ain vriges aigen dur reht niezen sol. Dirre vorgescriben
sach sint geziuge: herre Ote von Baldeke, her Walther von Mungoltingen, her
Aulbreht von Bainzingen riter, Sifride der kamerair, Hainrich von Scheelke-
lingen, Chinrat Fulhi, Ulrich Fulhi und ander erbaire liut genuge. Daz stait
belibe alles, daz hie vor staut gescriben und unwandelbair, so gebin wir der
vorgenant grave Ulrich den vorgenanten frowon von Urspringen disen ga-
genwairtigen brief versigelt mit unserm aigen insigel, daz hier an hangot ze
ainem waurn urktinde.

Dirre brief wart geben ze Scheelkelingen, do man zalt von gotes geburt ze-
welfhindert jar und ahtzege jar, dar nach in dem driten jar, an unser frown
aubende der liehtmis.

Der Textabdruck folgt dem Original.
Das abhangend befestigt gewesene Siegel fehlt.

Schelklingen Wohnplatz (16943)
Schelklingen, UL

Urspring Wohnplatz (16951)
Urspring, Schelklingen, UL

